
  Èske mwen gen pou peye lajan pou antre 
nan asirans lan?

Kantite lajan ou peye a depannde revni fanmi ou. Pou pifò fanmi yo, 
asirans sante a gratis. Lòt fanmi yo gen pou peye yon ti kantite lajan.

  Kijan m ap resevwa sèvis medikal  
mwen yo?

Moun ki kalifye pou Family Health Plus ak Child Health Plus ap resevwa 
swen sante yo nan plan sante ki gen gwoup doktè ak lopital pa yo. Anvan 
ou antre nan yon plan, asire doktè ou yo se yon pati nan plan an.
Pifò moun ki kalifye pou Medicaid DWE chwazi yon plan sante tou. Y ap 
resevwa swen sante yo nan plan sante a. Nan kèk zòn eta a, ka pa gen 
plan sante. Nan zòn sa yo, moun yo ka ale klinik nenpòt doktè ki aksepte 
Medicaid. Ou ta dwe pale avèk doktè ou sou ki kalite asirans sante li 
aksepte.

  Kisa mwen dwe fè pou antre nan  
asirans sante?

Li fasil kounye a pase anvan pou aplike pou asirans sante. Gen anpil zòn 
nan katye ou kote ou kapab jwenn èd. Kote sa yo gen anplwaye ki gen 
anpil eksperyans, ki jantiy, epi ki disponib nan jou wikenn ak aswè pou 
reponn tout kesyon ou yo epi pou ede ou aplike.
Li pa nesesè ankò pou fè yon entèvyou apa pou antre nan Medicaid oswa 
nan Family Health Plus. Ou kapab voye aplikasyon ou ranpli a pa lapòs 
ba depatman sèvis sosyal zòn ou oswa ou kapab depoze aplikasyon an 
poukont ou nan depatman an. Si ou aplike sèlman pou Family Health 
Plus, ou kapab voye aplikasyon ou ranpli a dirèkteman pa lapòs ba yon 
plan sante Family Health Plus.

 Kisa ki disponib pou fanm ansent yo?
Eta New York bay asirans sante gratis anba Medicaid pou anpil fanm 
ansent ki pa touche ase revni kèlkeswa kondisyon imigrasyon yo. Fanm 
ansent ki patisipe nan Medicaid kapab resevwa plizyè kalite sèvis ki la 
pou asire yo gen yon gwosès an sante, tankou vizit anvan akouchman, 
edikasyon sou sante, ak swen medikal espesyal. Sèvis yo kontinye jouk 
nan de (2) mwa apre gwosès la fini. Sèvis planin familyal disponib 
pandan apeprè 24 mwa apre gwosès la fini. Apre tibebe a fèt, l ap 
resevwa asirans sante otomatikman pou yon ane.

 Kisa Family Planning Benefit Program ye?
Pwogram sa a garanti sèvis sante ak medikaman asosye ak materyèl pou 
konsève bon sante repwodiksyon. Gason ak fanm ki gen laj pou fè pitit ka 
kalifye.

 Pou Jwenn Èd, Rele:
Pou konnen adrès ki pi pre ou kote gen asistans pou aplikasyon ki 
disponib nan zòn ou, rele: 

 Asirans Sante
Asirans Sante disponib pou pifò timoun ki poko gen laj 
19 ane, ki pa gen asirans, epi k ap viv nan Eta New York, 
anba youn nan de (2) pwogram yo: Medicaid oswa Child 
Health Plus. Prèske tout timoun kalifye, kèlkeswa 

kantite lajan fanmi ou ap touche oswa kondisyon imigrasyon pitit ou.
Asirans sante disponib anba Medicaid ak Family Health Plus pou pifò 
moun ki gen laj 19 ane jiska 64 ane, ki pa touche ase revni epi ki se 
sitwayen ameriken oswa ki tonbe nan youn nan anpil kategori 
imigrasyon. Epitou, pou moun ki gen laj 65 ane oswa plis, ki se avèg 
sètifye oswa andikape sètifye ki pa touche ase revni epi ki pa gen ase 
revni, epitou ki se sitwayen ameriken oswa ki tonbe nan youn nan anpil 
kategori imigrasyon, asirans sante disponib anba Medicaid.

 Pou ki pwogram nan kalifye?
Ou itilize yon aplikasyon pou aplike pou pwogram ki endike anba la yo: 
Medicaid, Family Health Plus, Child Health Plus, ak Family Planning 
Benefit Program. Dapre enfòmasyon ou ban nou, n ap fè ou konnen pou 
ki pwogram oumenm ak/oswa pitit ou yo ka kalifye.

 Ki sèvis ki garanti?
Sèvis ki garanti yo se sèvis ki enpòtan tankou tchekòp medikal regilye, 
medikaman sou preskripsyon, swen nan lopital, egzamen zye, linèt, sèvis 
sante mantal , ak anpil lòt. Medicaid ak Family Health Plus gen yon 
garanti siplemantè pou moun ki poko gen laj 21 ane, epi garanti a sipòte 
tout tretman ki nesesè nan Child/Teen Health Program. Pa gen franchiz 
oswa kopeman pou asirans sante timoun.

Tablo ki anba la a montre kantite lajan revni (anvan taks) ki kapab pèmèt ou 
jwenn asirans sante gratis oswa ki sibvansyon. Pou timoun ki poko gen laj 19 
ane, si revni ou pi plis pase kantite lajan sa yo, pitit ou kapab gen asirans 
sante pou yon pri ki pi wo.

TABLO NIVO PRIM CHILD HEALTH PLUS POU ANE 2013 *

  Nòt: Nivo revni yo chanje chak ane. Sa a se yon gid sèlman. Adilt ki pa gen pitit yo ka gen yon nivo revni 
ki pi ba. *Fanm ansent yo konte pou 2 moun lè n ap detèmine kantite moun ki nan fanmi an.

Pou adilt yo: 1-877-9FHPLUS 
Pou timoun yo: 1-800-698-4543

Nòt: Nivo revni yo chanje chak ane. Sonje pwoteksyon asirans pou timoun ki poko gen laj yon lane gratis nan nivo revni ki pi wo yo.

   ASIRANS SANTE Medicaid     Family Health Plus     Child Health Plus

Fanmi Kantite Gratis  $9 pou chak   $15 pou chak  $30 pou chak   $45 pou chak   $60 pou chak    Prim Konplè  
Moun nan Asirans Timoun pa Mwa  Timoun pa Mwa  Timoun pa Mwa  Timoun pa Mwa  Timoun pa Mwa  pou chak Timoun

 Fanmi  (maksimòm $27) (maksimòm $45) (maksimòm $90) (maksimòm $135) (maksimòm $180)

1 $1,531 $2,126 $2,394 $2,873 $3,352 $3,830 PLIS PASE $3,830

2 $2,067 $2,870 $3,232 $3,878 $4,524 $5,170 PLIS PASE $5,170

3 $2,603 $3,614 $4,069 $4,883 $5,697 $6,510 PLIS PASE $6,510

4 $3,139 $4,357 $4,907 $5,888 $6,869 $7,850 PLIS PASE $7,850

5 $3,675 $5,101 $5,744 $6,893 $8,042 $9,190 PLIS PASE $9,190

6 $4,211 $5,845 $6,582 $7,898 $9,214 $10,530 PLIS PASE $10,530

7 $4,747 $6,585 $7,419 $8,903 $10,387 $11,870 PLIS PASE $11,870

8 $5,283 $7,332 $8,257 $9,908 $11,559 $13,210 PLIS PASE $13,210

 Pou chak moun siplemantè
 Ajoute: $536 $744 $838 $1,005 $1,173 $1,340

 LIMIT REVNI PA MWA LIMIT RESOUS

 FANMI  TIMOUN FANM    MOUN KI GEN LAJ 65 ANE
 KANTITE ADILT KI POKO GEN ANSENT OSWA PLIS AVÈG SÈTIFYE
 MOUN NAN  LAJ 19 ANE FANM OSWA ANDIKAPE
 FANMI    SÈTIFYE SÈLMAN

1  $958 $3,830      * $14,400
2  $1,939 $5,170 $2,585 $21,150
3  $2,442 $6,510 $3,255 $24,323
4  $2,944 $7,850 $3,925 $27,495
5  $3,447 $9,190 $4,595 $30,668
6  $3,949 $10,530 $5,265 $33,840
7  $4,452 $11,870 $5,935 $37,013
8  $4,954 $13,210 $6,605 $40,185


